
Abstract 

The article is devoted to the coverage of the research carried out on the 

study of the state of clots under strong dynamic (seismic) effects of the 

lyoss grunts on the floor of buildings and structures. 

Introduction 

Маълумки грунтлар тўла намланган ҳолатда зилзила таъсирига нисбатан нотурғун 

ҳисобланади. Бундай ҳолат уларнинг тебраниш жараёнида қуйқаланиши, оқибатда 

кутилмаган  қўшимча деформация юзага келиши билан изоҳланади.  

Намланган лёсс заминларнинг сейсмик турғунлигини баҳолаш учун зилзила таъсир вақтига 

нисбатан грунтнинг қуйқаланиш қатлами қалинлигини аниқлаш муҳим ўрин тутади. 

Сейсмик куч таъсири остида грунт қатламининг маълум чуқурлигида ac=am шартнинг юзага 

келади, тебранаётган қатлам икки бўлакка ажралади. Унда грунтнинг қуйқаланиш ҳолати 

юзага келадиган фаол қатлам қалинлиги   τс=spw шартни бажарилиши билан юзага келади 

ва бу қатлам қаърида грунтнинг қуйқаланиш жараёни бошланади. 

Бундан келиб чиққан ҳолда фаол қатламнинг остки чегараси грунт қатламининг қуйидаги  

тенглик юзага келган чуқурликка тўғри келади: 
γw

2πg
 Tvсac  =  σдин tgφw + cv 

бу ерда: cv – грунт зарралари аро умумий боғланиш кучи 

Ушбу тенгликдан фаол қатлам чегарасини аниқлаш учун уни  таҳлиллаймиз. Маълумки 

σдин кўрсаткич грунт қатламининг маълум чуқурлигига таъсир этувчи статик ва инерция 

кучлари йиғиндисидан ҳосил бўлувчи зўриқишларни ифодалайди. Умумий ҳолда ушбу 

кўрсаткич грунт сиртига қўйилган ташқи юкдан (σz ) ва  грунтнинг соф оғирлигидан (γwz) 

юзага келувчи зўриқишнинг динамик ҳолатини ифодалайди, яъни: 

σдин = σz,ин + γwz 

Агар грунт қатлами сиртига ташқи юк таъсир этмаса (σz,ин = 0), у ҳолда юқоридаги 

тенгликни қуйидаги кўринишда ёзиш мумкин:   

γw

2πg
 Tvсac  =  γwz tgφw + cv 

Шу билан бирга проф. Медведев С.В.нинг таъкидлашича зилзиланинг тебраниш даври T 

турли тегралар учун турлича қийматга эга бўлиб, майдоннинг грунт шароитига боғлиқ 

бўлади. Бир жинсли грунтлар учун T нинг миқдори қатлам қалинлиги Н ва зарраларнинг 

тебраниш тезлигига боғлиқ бўлиши муаллиф томонидан ўтказилган кўплаб тажрибаларда 

кузатилган, яъни: 

T = 
4H

vс
         ва         

ac

g
  =  kc 

бунда –  kc - сейсмик коэффициент, 

g - жисмнинг эркин тушиш тезланиши. 

мазкур ифодаларни назарда тутиб новбатдаги ифодани қуйидагича тасвирлаш мумкин: 

0,64 γw kсH  =  γwz tgφw + cv 

Ушбу тенгликдаги z бизнинг ҳолатда фаол қатлам чуқурлиги (l0) ни ифодалашини  

эътиборга олсак: 

l0 = 
0,64 kcγwH− cv

γwtgφw
 

ушбу ифода ҳар қандай хусусий ҳол учун тебранишнинг бошланғич вақтида (t=0)  грунт 

қаърида юзага келувчи фаол қатламнинг дастлабки чуқурлигини аниқлашга имкон беради. 

Ундан кузатилишига кўра, фаол қатлам  ва унинг қалинлиги аввало зилзила тезланиши (ас) 

нинг миқдорига боғлиқ. 

        1.1- расмда тажриба ўтказилган лёссимон грунтга хос  lo= f (сv) чизма келтирилган. 

Ундан кузатилишича тебранаётган грунт зарралари орасидаги умумий боғланиш кучи (сv) 

миқдорининг харқандай ортиши фаол қатлам қалинлигини lo қисқаришига олиб келади. 

Бундай ҳолатни 

l0 = 
0,64 kcγwH− cv

γwtgφw
 

ифодадан ҳам кузатиш мумкин.    

 
1.1 расм. Фаол қатламнинг дастлабки қалинлиги билан умумий боғланиш кучи 

орасидаги боғлиқлик. Грунт-лёсс 

Демак, зилзила жараёнида замин қаърида юзага келувчи қуйқаланиш қатламини аниқлашда  

грунт зарралари аро боғланиш кучи ўзига хос аҳамиятга эга экан. Грунтнинг боғланиш кучи 

ортиши билан унинг мустаҳкамлиги кўпаяди. Демак унинг сейсмик таъсирга нисбатан 

қаршилиги ҳам ортади. Агар 

l0 = 
0,64 kcγwH− cv

γwtgφw
 

ифодадаги умумий боғланиш кучини  ташкил этувчиларга ажратсак , яъни: 

cv = cw + cb 

бунда cw - сув коллоид хусусиятига эга бўлган юмшоқ боғланиш кучи; 

cb - грунт зарралари аро бикр боғланиш кучи. 

 
1.2 расм. Фаол қатламнинг дастлабки қалинлиги ва юмшоқ боғланиш кучлари 

орасидаги боғлиқлик 

Кам намликдаги лёсс грунтларида эса юқоридаги ҳолат бирмунча бошқача кечади. 

Уларнинг таркибида ишқаланиш ва бикр боғланиш кучларининг мавжудлиги харқандай 

шароитда ҳам фаол қатлам чегарасини қисқартиради. 

Тажрибалар кўрсатишига кўра маълум шароитларда 

l0 = 
0,64 kcγwH− cv

γwtgφw
 

ифода ёрдамида аниқланадиган қуйқаланишнинг бошланғич чуқурлигини грунт қаъри 

бўйлаб ортишини  ҳам кузатиш мумкин. 

Хулоса 

Замин таркибидаги грунтнинг ҳолатига қараб боғланиш кучлари турлича бўлишини 

кузатиш мумкин. Унда энг бўш, тўла намланган лёссларнинг сейсмик зўриқишга нисбатан 

қаршилиги қуйидагича ифодаланади: 

τс = cw 

Бу эса мазкур грунтларнинг қуйқаланишга нисбатан мойиллигини ва уларда фаол қатлам 

нисбатан чуқур бўлишини кўрсатади. Грунтнинг бундай ҳолатида фаол қатлам қалинлиги 

фақат  юмшоқ боғланиш кучига боғлиқ бўлиб (унинг миқдори одатда 0,1 – 5 МПа оралиғида 

ўзгаради) Ушбу ҳолатда иншоот оғирлигидан юзага келувчи тик зўриқишнинг таъсири 

бўлмаслигини кузатиш мумкин. τс = cw  ифода асосида тўла намланган юмшоқ ҳолатдаги 

лёсс грунтларнинг динамик нотурғунлиги ҳақида ҳулоса қилиш мумкин (1.2расм). Ушбу 

ҳулосанинг ҳақиқатга яқинлигини илмий адабиётларда келтирилган  сувга тўйинган  

грунтларда барпо этилган иншоотларнинг зилзила оқибатидаги шикастланишлари 

ҳақидаги мисоллар тасдиқлайди (Иванов П.Л.,Ниязов Р.А.,Григорян А.А.,De Alba P., 

Baldwin K.C.,Jrаvura M., Hamada M ва б.). 

